
 Сиромаштија,нискиот стандард и невработеноста 

во Р.Македонија 

Во македонското општество е видлив растечкиот феномен на сиромаштијата.Социјалните 
проблеми во Република Македонија добиваат се повеќе на својата актуелност не само во научните 
преокупации,туку и во политиката на државата.Постојано се зголемуваат сознанијата за значењето 
на социјалниот фактор во економскиот и политичкиот развој на секоја земја,а во последните 
неколку години се поширок станува интересот и во нашата земја.Транзицијата длабоко ги мени 
елементите на социјалниот развој.Предизвикот е како да се справиме со овие процеси и закани за 
да се ублажат негативните последици. 

Значи со континуирано одвивање на транзиционите процеси се појавија многу социјални проблеми 
како што се: 

-сиромаштија; 

-невработеноста; 

-несигурноста при работата и отстварување на профит; 

-економската и социјалната ексклузија; 

-неможноста за школување на децата; 

-емиграција на младите образовани лица во странство; и др. 

Нашата цел и задача е да се одредат нивните основни,структурни и загрижувачки причинители за 
да се отстрани односно да се намали сиромаштијата и социјалната несигурност кај луѓето. 

Сиромаштијата во Р. Македонија 

Раширеноста и продлабоченоста на сиромаштијата останува главен предизвик за развојните 
напори во земјата.Многу често сиромаштијата е придружена со 
неисхранетоста,невработеноста,неписменоста.Сите овие фактори придонесуваат за зголемување 
на стапката на смртност,одлагање на стапување на младите во брак,нарушување на 
репродуктивната функција на семејствата и.т.н. 

Најзначајни карактеристики во последниве години преставуваат значителни промени во 
структурата на опшеството,oдносно раслојувањето на населението и негово осиромашување во 
најголем дел од Р. Македонија.Стапката на сиромаштија во 1997година изнесува 19,0%,додека во 
2002година се зглемува на 22,3%.Поголемиот дел од сиромашното население се 
невработени,лица со ниско образование,стари лица,семејства со мали деца и други.Поголем дел 
од сиромашните семејства живеат во рурални средини.Повеќе од една третина од населението во 



Р. Македонија живее во бедна сиромаштија од кои 23% немаат пари да си купат храна.Голем дел 
од сиромашната популација имаат ограничен пристап до некој приход,со тоа ограничување до 
образованието,здравствената заштита и храната,сите случаи не можат да примаат социјална 
помош и др. 

Во Република Македонија се исклучени доста категории на население а тоа најевидентно е на 
економски и социјален план.Поради ниски и нередовни плати на граѓаните,како и поради 
невработеноста,исклученоста на населението најмногу се гледа на економски и социјален 
план.Значи во нашава земја една четвртина од населението е исклучено од можноста да 
учествува во економијата,токму поради сиромаштијата.Тие не се кредитно способни и не може да 
учествуваат во економскиот живот.Тоа ги спречува луѓето да ги подобрат не само сопствените 
потреби и статус во опшеството туку и да придонеста за целокупната економија во земјата 

Животниот стандард во Р. Македонија е значајно опаднат и човековиот развој 
заостанува.Денешните социјални и други проблеми на човековиот развој произлегуваат не само од 
транзицијата на економскиот и политичкиот систем,макар што тие се многу силен фактор,тие сепак 
се резултат и наследено ниво од економската развиеност од претходниот период. 

... 

